
Dengan nama Allah Yang Maha Pemurah, M:—,Zﬁ;‘;%“;‘is\ - ot

lagi Maha Mengasihani.
1. Wahai orang yang berselimut.” & e
2. Bangunlah (bersolat) pada malam ORINNCIE
hari,® kecuali sebahagian kecil.
3. (Iaitu) separuhnya atau kurangkan GRIF v
sedikit daripada itu.
4. Atau lebih daripada (seperdua) @N«y/‘é\aﬁkﬁéjﬁyj

itu dan bacalah al-Quran dengan
«tartil».®

5. Sesungguhnya Kami akan
menurunkan kepadamu wahyu
(al-Quran yang mengandungi
perintah) yang berat (kepadamu).

6. Sesungguhnya bangun malam @)\g(’g:\j\’:ﬁj,u\@
(bersolat dan beribadat) lebih
kuat kesannya (kepada jiwa) dan
(bacaan al-Quran pada waktu itu)
lebih jelas bacaannya.

7. Sesungguhnya pada waktu siang OGP WAL
engkau sibuk dengan urusan yang
panjang.

8.  Dan sebutlah nama Tuhanmu dan G5 58 ;”Ej\’i’;\j
beribadatlah kepadaNya dengan
sepenuh hati.

1 Yang dimaksudkan adalah Nabi Muhammad s.a.w.

2 Solat malam ini pada mulanya wajib dikerjakan sebelum turun ayat ke 20 dalam surah
ini. Setelah ayat ke 20 ini turun, hukumnya menjadi sunat.

3 Tartil ialah bacaan yang jelas dan terang serta betul menurut ilmu tajwid.

Dialah Tuhan timur dan barat,
tiada tuhan kecuali Dia. Maka
jadikanlah Dia sebagai Pelindung.

Dan bersabarlah (wahai
Muhammad) terhadap apa yang
mereka katakan dan jauhkanlah
dirimu daripada mereka dengan
cara yang baik.

Dan biarkanlah Aku sahaja yang
bertindak terhadap orang yang
mendustakan, iaitu orang yang
memiliki segala kenikmatan,
dan berilah mereka sedikit masa
(tempoh).

Sesungguhnya di sisi Kami ada
belenggu-belenggu dan neraka
yang menyala-nyala.

Dan ada makanan yang
menjadikan pemakannya tercekik
dan azab yang sangat pedih.

(Azab itu tetap berlaku) pada
hari bumi dan gunung-ganang
bergoncang (serta hancur
lebur), dan gunung-ganang itu
menjadi timbunan pasir yang
berterbangan.

Sesungguhnya Kami telah

mengutus kepada kamu (wahai
umat Muhammad), seorang Rasul

yang menjadi saksi terhadap kamu,

sebagaimana Kami telah mengutus
seorang rasul kepada Firaun.

Maka Firaun menderhaka kepada
rasul itu, lalu Kami menyeksanya
dengan azab yang sangat dahsyat.

17. (Sekiranya kamu tidak L}.asl\»y } 328010 ;&««uﬁa
ditimpakan azab di dunia), RN
maka bagaimana kamu dapat Bl ’:)
menjaga dan menyelamatkan
dirt kamu jika kamu tetap kafir
kepada hari yang (huru-haranya)
menyebabkan kanak-kanak
menjadi tua beruban?

18. Langit akan terbelah pada hari AR R A AN
itu. Janji Allah pasti terlaksana.

19. Sesungguhnya ini adalah 45;/[;\5 gears R SIS
peringatan. Maka sesiapa yang . &3z
mahukan kebaikan dirinya, tentu e
dia mengambil jalan (yang lurus)
kepada Tuhannya.

20. Sesungguhnya Tuhanmu (wahai ;MJJ«S L;wa\ }%\,\)@C)Sj;\ #

Muhammad) mengetahui
bahawasanya engkau bangun
(bersolat Tahajjud) selama kurang
daripada dua pertiga malam,
atau selama satu perduanya,
atau selama satu pertiganya.
(Demikian juga dilakukan oleh)
segolongan daripada orang
yang bersama-samamu (kerana
hendak menepati perintah yang
terdahulu), sedangkan Allah
jualah yang menentukan dengan
tepat kadar masa malam dan
siang. Dia mengetahui bahawa
kamu tidak sama sekali akan
dapat mengira dengan tepat kadar
masa itu, lalu Dia menarik balik
perintahNya yang terdahulu
(dengan memberi kemudahan)
kepada kamu. Oleh itu, bacalah
apa yang mudah daripada al-

Quran (dalam solat). Dia juga
mengetahui bahawa akan ada

di kalangan kamu orang yang
sakit, dan yang lainnya ialah
orang yang musafir di muka bumi
untuk mencari rezeki daripada
kurniaan Allah, dan yang lainnya
orang yang berjuang pada jalan
Allah (membela agamaNya).
Maka bacalah apa yang mudah
daripada al-Quran, dan dirikanlah
solat serta tunaikanlah zakat.
Dan berilah pinjaman kepada
Allah dengan pinjaman yang
baik (ikhlas). Dan (ingatlah),

apa jua kebaikan yang kamu
lakukan sebagai bekalan untuk
diri kamu, pasti kamu akan
mendapat balasannya di sisi
Allah dengan balasan yang
sebaik-baiknya dan amat besar
pahalanya. Mohonlah ampun
kepada Allah. Sesungguhnya
Allah Maha Pengampun lagi
Maha Mengasihani.






